
[ ᭕ 5B]

᭕᭞

ᬩᬧᬵ ᭟ᬫᬤᬸᬮᬸᬭᬦ᭄ᬓ᭄ᬭᬶᬲ᭄ᬫᭂᬮᬄ᭞ᬳᭀᬭᬗ᭄ᬓᬵᬲᬸᬩᬫᭂᬲᬫ᭄ᬧᬶᬃ᭞ᬭᬾᬂᬭᬾᬂᬭᬯᬶᬢ᭄ᬫᬳᬸᬍᬭᬦ᭄᭞ᬤᬗᬦᬦ᭄ᬤᬦ᭄ᬢᬫᬲ᭄ᬮᬸᬢ᭄᭞ᬫᬧᬶᬦ᭄ᬥᬪᬝᬵᬭᬰᬶᬯᬵᬕᬡᬵ᭞ᬦᬶᬓᬵᬳᬫ᭄ᬩᬶᬮ᭄᭞ᬳᬸᬭᬸᬓ᭄ᬢᬶᬢ᭄ᬬᬂᬳᬧᬂᬢᬢᬲ᭄᭟

ᬳᬶᬓᬢᬸᬦ᭄ᬬᬦ᭄ᬢᬶᬢ᭄ᬬᬂᬗᭀᬥ᭞ᬯᬶᬯᬦᬾᬳᬗ᭄ᬕᭀᬦᬶᬫ᭄ᬩᬦᬶᬦ᭄᭞ᬧᬗ᭄ᬭᬯᭀᬲᬾᬦᬾᬤᬶᬰ᭄ᬯᬃᬕ᭄ᬕᬵᬦ᭄᭞ᬦᬾᬡᬓᬮ᭄ᬕᬸᬬᬗᬶᬦ᭄ᬲᬸᬲᬸᬂ᭞ᬲᬂᬗᬚᬦᬵᬬᬫᬢᬧᬵ᭞ᬕᭀᬤᬕᬸᬮᬶᬓ᭄᭞ᬲ᭄ᬬᬢᬶᬦ᭄ᬩᬓᬮ᭄ᬲᬬᬗᬂ᭟

ᬢᬶᬢ᭄ᬬᬂᬓᬾᬦ᭄ᬢᭂᬦ᭄ᬢ᭄ᬓᬾᬦ᭄ᬩᬧᬵ᭞ᬳᬶᬲᭂᬗ᭄ᬕᬸᬳᬸᬬᬫᬩᬮᬶᬓ᭄᭞ᬤᬤᬶᬧᬹᬃᬬᬫᬢᬓᭀᬦ᭄᭞ᬫᬦᬄᬜᬦᬾᬲᬸᬩᬢᬸᬢᬸ᭞ᬳᬶᬩᬸᬂᬓ᭄ᬮᬶᬂᬭᬭᬶᬲ᭄ᬜᭂᬓᭂᬦᬂ᭞ᬤᬸᬭᬸᬲ᭄ᬳᬲᬶᬄ᭞ᬢᬶᬢ᭄ᬬᬂᬚᬢᬶᬢ᭄ᬯᬄᬫᬤᬶᬓ᭄ᬱᬵ᭟ᬫᬲᬸ

ᬭᬸᬤᬬᬸᬫᬰᬶᬯ᭞ᬧᬂᬲᬚᬢᬶᬢ᭄ᬬᬂᬳᭀᬭᬳᬶᬦ᭄᭞ᬳᬶᬲᭂᬗ᭄ᬕᬸᬳᬗᬸᬘᬧ᭄ᬳᬮᭀᬦ᭄᭞ᬳᭀᬭᬗ᭄ᬓᬦᬾᬚ᭄ᬫᬓ᭄ᬫᬮᬸ᭞ᬳᬾᬤᬾᬗᬂᬢ᭄ᬓᬾᬦᬶᬂᬩᬧᬵ᭞ᬘᬶᬭᬶᬦ᭄ᬬᬓ᭄ᬢᬶ᭞ᬫᬰᬶᬯᬘᬳᬶᬭᬶᬂᬩᬧᬵ ᭟ᬮ

[ ᭖ 6A]

ᬫᬸᬦ᭄ᬲᬚᬵᬲᬸᬡᬢ᭄ᬓᬵ ᭞ᬳᭀᬭᬗ᭄ᬓᬦᬾ ᬭᬯᬶᬢ᭄ᬲᬫ᭄ᬧᬶᬭ᭄᭞ᬧ᭄ᬢᬳᬧᬚᬢᬓᭀᬦᬂ᭞ᬤᬸᬳᬸᬃᬮᬗᬶᬢ᭄᭞ᬓᬗᬶᬦ᭄ᬓᬯᬸᬄ᭞ᬢ᭄ᬓᭂᬤ᭄ᬓᬲᬧ᭄ᬝᬵᬧᬢᬮᬵ᭞ᬩᬧᬚᬢᬶ᭞ᬧᭂᬧᭂᬓ᭄ᬱᬳᬶᬲᬶᬦᬶᬗᬯᬓ᭄᭟ᬳᬶᬗ᭄ᬕᬶᬄᬲᬵᬫ᭄ᬧᬸ

ᬦ᭄ᬩᬧᬳᬶᬘ᭄ᬙᬵ᭞ᬩᬧᬓᬬᬸᬦ᭄ᬗᬦ᭄ᬤᬶᬓᬳᬶᬦ᭄᭞ᬢᬶᬢ᭄ᬬᬂᬕ᭄ᬮᬶᬲ᭄ᬫᬸᬮᬶᬄᬜ᭄ᬚᬸᬯᬂ᭞ᬧᬗᬦ᭄ᬤᬶᬓᬬᬂᬳᬶᬕᬸᬭᬸ᭞ᬮᬫᬸᬦ᭄ᬕᬸᬭᬸᬤᬸᬭᬸᬲ᭄ᬳᬶᬘ᭄ᬙᬵ᭞ᬤᭀᬂᬩ᭄ᬓᭂᬮᬶᬦ᭄᭞ᬧᬗ᭄ᬭᬯᭀᬲᬾᬦᬾᬦᬾᬢᬫ᭄ᬩᬃ᭟ᬫᬗ᭄ᬤᬾ ᬯᬾᬦ᭄ᬢᭂᬦ᭄ᬲᬂᬲᬸᬶᬢᬶᬢ᭄ᬬᬂ᭞ᬳᬶ

ᬲᭂᬂᬕᬸᬳᬸᬳᬗ᭄ᬮᬶᬗ᭄ᬳᬭᬶᬲ᭄᭞ᬦᬄᬘᬳᬶᬓᬗ᭄ᬕᭀᬦᬓᭀᬦᬂ᭞ᬦᬾᬦᬾᬉᬢ᭄ᬢᬵᬫᬫᬦ᭄ᬭᬸᬲ᭄᭞ᬩᬧᬵᬘᬘᬓᬵᬗᭀᬭᬳᬂ᭞ᬳᬧᬂᬚᬢᬶ᭞ᬲ᭄ᬓᭂᬦ᭄ᬩᬦ᭄ᬘᬳᬶᬦᬶᬗᭂᬳᬂ᭟ᬳᬶᬗ᭄ᬕᬶᬄᬩᬧᬢᬸᬦᬲ᭄ᬢᬶᬢ᭄ᬬᬂ᭞ᬓᬚᬓ᭄ᬮᭀᬤ᭄ᬓ

ᬯᬸᬄᬓᬗᬶᬦ᭄᭞ᬳᬶᬲᭂᬗ᭄ᬕᬸᬫᬦᬸᬤᬂᬗᬾᬩᭀᬢ᭄᭞ᬳᭂᬦ᭄ᬢᭀᬓᬗᬶᬦ᭄ᬳᬭᬶᬦ᭄ᬳᬶᬧᬸᬦ᭄᭞ᬬᬦ᭄ᬭᬶᬂᬳᬯᬵᬓ᭄ᬧᬲᬸᬳᬦ᭄᭞ᬭᬸᬧᬧᬸᬢᬶᬄ᭞ᬫᬸᬮᬶᬄᬳᭀᬭᬗ᭄ᬓᬦᬾᬚᬸᬯᬂ᭟ᬳᬶᬗ᭄ᬕᬶᬄᬩᬧᬢᬶᬢ᭄ᬬᬂᬜ᭄ᬚᬯᬂ᭞ᬢ᭄ᬓᭂᬤ᭄ᬓᭂᬚᬵᬫ

